
Tasekla tamensayt (Agzul) 

Tazwert : 

Di tazwara, iwwi-d ad neḥsu dakken tilist yellan gar tsekla tamensayt d tsekla 

tamirant mačči d tamsalt n tira, akken i zemren ad ḥsun medden (inelmaden). Aya, d 

ayen ara ɣ-yawin ɣer tmeslayt ɣef tewsatin n tsekla i yellan di tsekla tamaziɣt : tasekla 

tamaziɣt-tasekla n imaziɣen/ Tasekla tamaweyt (tamedyezt, allas, tiwsatin 

tiwezzlanin) … (aya d ayen i twalam ya !). 

Tasekla : 

Aḍris aseklan d aḍris ideg aswir n umeslay yeffel akin i uswir n tmeslayt n yal ass 

(Mammeri). Mi ara nmuqqel tabadut n tsekla, ad naf dakken mačči d ayen isehlen 

akken ad nessemxillef gar wayen yellan d aseklan d wayen ur nelli. (Aya twalamt ya !).  

Tsekla tamaweyt, imi tasekla-nneɣ teqqim s talɣa-ya aṭas n leqrun, tḥuza-tt tira s 

ujerred. Imnadiyen Ifransisen bdan ttarun (ttjerriden) ayen yellan d amawey. Daymi 

assa nufa-d ayen ɣ-d-ǧǧan imezwura, nufa-t-id deg yidlisen, acku mazal ayen 

yeqqimen d amawey ar assa. 

Mi ara nettmeslay ɣef tsekla tamaweyt neɣ tasekla yuran, ḥsut dakken nettmeslay ɣef 

tarrayt n usnulfu ; ma yennulfa-d uḍris s yimi, neqqar d amawey ; ma s tira, neqqar 

yura (ayen yettwajerrden yerna ɣer tmaweyt). 

Tulmisin n tsekla tamaweyt (tamensayt) : 

Ur nezmir ad neqqen timenseyt n tsekla-nneɣ ɣer tira iman-is ! Llant tulmisin-nniḍen ; 

am isental, amawal, kra n tewsatin yeqqimen di tmenseyt ur d-zgirent ɣer tmirent. 

Llan kra n isental ttawin-d fell-asen zik, ur ten-nettaf assa. Akken yella umawal i 

icudden ɣer kra n tallit. Mi ara nesleḍ aḍris, yessefk ad nerr tamawt i temsal-a akken 

ad nessiweḍ ad negzu tallit ideg d-yennulfa ; ad t-neqqen ɣer tedyanin n umezruy. 

 

 


